КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Административнӧй уджаланартъяс лӧсьӧдӧм да вынсьӧдӧм йылысь” Коми Республикаса Веськӧдлан котырлӧн 2011 во вӧльгым тӧлысь
29 лунся 532 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Административнӧй уджаланартъяс лӧсьӧдӧм да вынсьӧдӧм йылысь” Коми Республикаса Веськӧдлан котырлӧн 2011 во вӧльгым тӧлысь 29 лунся 532 №-а шуӧмӧ вежсьӧмъяс содтӧд серти. 
2. Тайӧ шуӧмыс вынсялӧ сійӧс официальнӧя публикуйтан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь

СОДТӦД
“Административнӧй уджаланартъяс лӧсьӧдӧм да вынсьӧдӧм йылысь”
Коми Республикаса Веськӧдлан котырлӧн 2011 во вӧльгым тӧлысь
29 лунся 532 №-а шуӧмӧ пыртӧм
ВЕЖСЬӦМЪЯС
“Административнӧй уджаланартъяс лӧсьӧдӧм да вынсьӧдӧм йылысь” Коми Республикаса Веськӧдлан котырлӧн 2011 во вӧльгым тӧлысь 29 лунся 532 №-а шуӧмын: 
1. Коми Республикаса олӧмӧ пӧртысь власьт органъясӧн канму услугаяс сетан административнӧй уджаланартъяс лӧсьӧдан да вынсьӧдан пӧрадокын, мый вынсьӧдӧма шуӧмӧн (1 №-а содтӧд): 
1) 11 пунктса дас кыкӧд абзац гижны тадзи:
“Коми Республикаса олӧмӧ пӧртысь власьт орган урчитӧм пӧрадокын могмӧдӧ Реестрлӧн лӧсялана юкӧдын да аслас официальнӧй сайтын справочнӧй юӧр йӧзӧдӧмсӧ да сылысь ӧнія кадлы лӧсялӧмсӧ.”;
2) 12 пунктын:
а) 2 пунктувса мӧд абзацӧ “услугаяс босьтӧм” кывъяс бӧрын содтыны “да татшӧм услугаяс сетӧм бӧрын сетӧм документъяс да юӧр босьтӧм” кывъяс;
б) 5 пунктувса мӧд абзацӧ содтыны татшӧм сюрӧса мӧд сёрникузя:
“Канму услуга сетӧмсӧ ладмӧдысь нормативнӧй инӧда актъяслысь лыддьӧгсӧ административнӧй уджаланарт текстын оз вайӧдны.”;
в) 17 пунктулын:
“б” пунктув гижны тадзи:
“б) уна мога шӧринын канму услуга босьтны позянлун либӧ позьтӧмлун (сы лыдын тырвыйӧ);”;
содтыны татшӧм сюрӧса “г” пунктув:
“г) уна мога шӧринын некымын канму услуга сетӧм йылысь запрос отсӧгӧн, кутшӧмӧс урчитӧма Федеральнӧй оланпаслӧн 151 статьяӧн, канму услуга босьтны позянлун либӧ позьтӧмлун;”;
г) 18 пунктувса мӧд сёрникузя гижны тадзи:
“Канму услуга электроннӧя сетӧмлысь аслыспӧлӧслунъяссӧ урчитігӧн индӧны электроннӧй кырымпаслысь сикасъяссӧ, кутшӧмъясӧн позьӧ вӧдитчыны канму услуга босьтӧмла шыӧдчигӧн, сы лыдын шыӧдчысьлысь – торъя мортлысь прӧстӧй электроннӧй кырымпасӧн вӧдитчан инӧдсӧ тӧд вылӧ босьтӧмӧн Электроннӧй кырымпас сикасъяс, кутшӧмъясӧн позьӧ вӧдитчыны канму да муниципальнӧй услугаяс босьтӧмла шыӧдчигӧн, урчитан правилӧяс серти, кутшӧмъясӧс вынсьӧдӧма “Электроннӧй кырымпас сикасъяс йылысь, кутшӧмъясӧн позьӧ вӧдитчыны канму да муниципальнӧй услугаяс босьтӧмла шыӧдчигӧн” Россия Федерацияса Веськӧдлан котырлӧн 2012 во лӧддза-номъя тӧлысь 25 лунся 634 №-а шуӧмӧн, случайын, кор канму услуга босьтӧмла электроннӧя шыӧдчигӧн шыӧдчысьӧс – торъя мортӧс индентифицируйтӧны да аутентифицируйтӧны индентификация да аутентификация ӧтувъя системаӧн вӧдитчӧмӧн, условие дырйи, мый прӧстӧй электроннӧй кырымпаслысь ключ сетігӧн торъя мортсӧ тӧдмалӧма ас сёрниӧн примитігӧн.”;
3) 13 пунктса дас нёльӧд абзац киритны.
2. Канму услугаяс сетан административнӧй уджаланарт балаяс серти экспертиза нуӧдан пӧрадокын, мый вынсьӧдӧма шуӧмӧн (2 №-а содтӧд):
4 пунктӧ содтыны татшӧм сюрӧса ӧкмысӧд абзац:
“Коми Республикаса олӧмӧ пӧртысь власьт органъясӧн канму услугаяс сетан административнӧй уджаланартъяс лӧсьӧдан да вынсьӧдан пӧрадоклӧн 8 пунктса коймӧд абзацӧн урчитӧм случайын, мый вынсьӧдӧма шуӧмӧн, административнӧй уджаланарт баласӧ экспертиза вылӧ мӧдӧдігӧн сідзжӧ содтӧны лӧсялана канму услуга сетан пӧрадоксӧ ладмӧдысь мукӧд нормативнӧй инӧда акт бала.”.
3. Коми Республикаса олӧмӧ пӧртысь власьт органъясӧн дінмуын канму контроль (дӧзьӧр) збыльмӧдан административнӧй уджаланартъяс да федеральнӧй канму контроль (дӧзьӧр) збыльмӧдан административнӧй уджаланартъяс, кутшӧмӧс збыльмӧдӧм серти уджмогъяссӧ сетӧма Коми Республикаса олӧмӧ пӧртысь власьт органъяслы збыльмӧдӧм вылӧ, лӧсьӧдан да вынсьӧдан пӧрадокын, мый вынсьӧдӧма шуӧмӧн (3 №-а содтӧд):
182 пунктӧ содтыны татшӧм сюрӧса мӧд абзац:
“Сэк, кор бала лӧсьӧдігӧн аддзӧма позянлун бурмӧдны канму мог олӧмӧ пӧртӧмсӧ (кыпӧдны сійӧс олӧмӧ пӧртан ногтуйсӧ), канму мог олӧмӧ пӧртан пӧрадоксӧ ладмӧдысь мукӧд нормативнӧй инӧда актын лӧсялана вежсьӧмъяс дырйи баласӧ мӧдӧдӧны Администрацияӧ экспертиза вылӧ мукӧд нормативнӧй инӧда акт баласӧ содтӧмӧн, кутшӧмъяс ладмӧдӧны канму уджмог олӧмӧ пӧртан пӧрадоксӧ.”. 
